
Sant’Andria ‘e Frius. Aprovadu su progetu de ricualificatzione 
energètica de s’impiantu de illuminatzione pùblica 

Traballos de ricualificatzione 
energètica de s'impiantu de 
illuminatzione pùblica de su tzentru 
abitadu e de is impiantos isportivos. 
Aprovatzione progetu de fatibilidade 
tècnica e econòmica.  

Cun sa deliberatzione de G.C. nr. 48 
de su 30.06.2023 est istadu aprovadu su progetu de fatibilidade tècnica e 
econòmica pro sa ricualificatzione energètica de s'impiantu de 
illuminatzione pùblica.   

S'interventu cumplessivu de is òperas, cuantificadu in € 998.000,00, at a 
èssere atuadu pro lotos funtzionales. Su primu lotu de interventu at a 
èssere de sa summa cumplessiva de € 300.000,00 chi at a èssere coberta 
cun fundos comunales giai istantziados e derivantes de s'aplicatzione de 
s'avantzu de amministratzione.  

Su progetu sutzessivu definitivu at a èssere predispostu pro custu importu 
previdende, in bia preferentziale, su càmbiu de is lantiones iluminadores, 
cun armaduras de tipu LED, in is duos caminos printzipales - traversas 
internas de is SS.SS. 387 e 547 - bia de Cagliari, bia de Libertà e bia de 
Garibaldi.  

Custu interventu at a permìtere, in prus de sa ricualificatzione urbana e sa 
valorizatzione de su patrimòniu architetònicu pùblicu e privadu de su 
Comunu, unu rispàrmiu annuale mannu e una reduida de is costos de 
gestione e mantenidura de s'impiantu. 


